
sinngusan

t’aring kung miru Iga, mutuw sami rasun yaya muw kwara mntsway
musa mung sku was na gluw nya pp’was.

nisan sami mhngi *bagan sku 1996 kayan, mnwah mluw
yaya mluw hikoki ku bsuyan mu Pitay, memaw muw sgalan maha ogan laha
wayan mluw sa plaka tayux binah cinlangan koka. snun muw balay yaya ru
Pitay. tehuk sali laha, txan myan 'nwahan naha Kanata, memaw betunux
kwara sali naha ku khoni ru bsilung. kyalun kung ni yaya maha klokah miru,
babaw nya isu ku rasun muw la.

tehuk balay ku ’aras kung ni yaya la, sikila ini kmswayan
hazi sinsi muw gi smka kayan lga, mmosa kung sikeng sku agan muw blay
na gako. kyalun ni yaya sinsi maha, ana ini biru sazing rehay ku la’i mu
Sayun hani, musa tayux ini ptna cinlangan ga, wiwan niya miru uziy. ye’asa
ku smwayan ku sinsi la.

minxaliy balay mluw hikoki ru tayux payat ini ptna cinlangan. mnwah
sami tayux sali ni Morzat, mgluw kung psyasing ki Syupot, mnwah sami
mita sali tinringan na Tisni, mnwah sami mita uziy kblayan
na wilak wilak na yamay-Sbaraski, mnwah sami mkaraw uziy pyang wawi

rgyax Alpes, pyux balay ku ini ptna sku mki alang ta nanak.

minxaliy kung balay musa tayux binah na cilangan, m’as kung knita
muw kwara kinbalay na Yaba Kayan, rahu ru wawi ku rgyax pl’ux ru
mskinut balay, ana bsya kinbalay ku sali nle'un mlahang ga, pyang naha
p’asun mita uziy. ana ga rngu na mbaziy ye’aya na gluw ni yaya m’was ga
minkux kung uziy. aring kya syun muw inlungan, babaw nya mmosa kung
tpucing pilung ni yaya muw m’sinsi uziy.

misu soni ga niya kuzing balay m’sinsi sobih mpuw kayan la. mutuw
muw trang sku mhngi na *misan ini ga ’bagan musa ana inu cinlangan, pyux
knita ga pyux bbay muw lla'i ka niya muw psba’an. kyalun muw kwara
mkbaga biru ka 1la’i, aring simu la’i na ga, siki kyan ku sinngusan mamuw
maha nanu ku nki muw syun inlungan ka ptyagun muw babaw nya. lokah
simu miru ru mkura sku sinngusan mamuw ku inlungan su lga, musa su

thyayun magan ku sgalan su mtyaw la.

